
ᐅᖃᐅᓯᒃᓴᓂᒃᑕᐅᔪᑦ ᑐᓂᕐᕈᑎᒃᓴᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᒪᑯᓄᖓ 

ᖃᐅᔨᑎᑦᑎᒋᐊᕈᑕᐅᓂᕐᒧᑦ:                                       ᐃᓱᒪᓕᐅᕈᑕᐅᖁᔭᐅᕐᓂᕐᒧᑦ: X 

ᐃᓱᒪᓘᑕᐅᔪᖅ: ᑐᒃᓯᕋᐅᑏᑦ ᐃᓱᒪᓕᐅᕈᑕᐅᖁᔨᓂᖅ ᐃᓕᔭᐅᔪᓐᓇᕐᓂᖏᓐᓂᒃ ᒪᓕᒐᖅᑎᒍᑦ ᓯᒡᔭᕆᐊᖑᔭᐃᑦ 

ᐅᓗᕆᐊᓇᖅᑐᒦᓐᓂᕋᖅᑕᐅᓗᑎᒃ ᐊᑐᕐᓗᑎᒃ ᐆᒪᔪᐃᑦ ᐊᒥᔅᓱᖏᓗᐊᓕᕐᓂᖏᓐᓄᑦ ᒪᓕᒐᕐᓂᒃ. ᐆᒪᔪᐃᑦ 

ᐊᒥᔅᓱᖏᓗᐊᓕᕐᓂᖏᓐᓄᑦ ᒪᓕᒐᕐᓂᒃ. 

                                                                                

ᓄᓇᕗᒻᒥ ᓇᓃᖃᑕᕐᓂᖏᑦ ᓯᒡᔭᕆᐊᖑᔭᐃᑦ. ᐊᔾᔨᓕᐊᖑᔪᖅ 

ᐊᕙᑎᓕᕆᔨᕐᔪᐊᒃᑯᓐᓄᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂ ᑲᓇᑕᒥ. 

                                                 

ᖃᓄᖅ ᐱᕙᓪᓕᐊᓚᐅᕐᓂᖏᑦ: 

ᓇᓂ ᐱᑕᖃᓲᖑᓂᖏᑦ 

 ᑕᒪᒃᑯᐊ ᓯᒡᔭᕆᐊᖑᔭᐃᑦ ᓄᓕᐊᖃᑦᑕᖅᑐᑦ ᐅᑭᐅᖅᑕᖅᑐᒻᓚᕆᐅᓂᕋᖅᑕᐅᓂᖓᑕ ᐊᑖᓂ ᐊᒻᒪᓗ 

ᐅᑭᐅᖅᑕᖅᑑᓂᖏᓐᓂ ᑲᓇᑕᒥᓗ ᐊᓛᔅᑲᒥᐅᓂᓗ ᐅᑮᕙᒃᓱᑎᒡᓗ ᓂᒋᒻᒪᕆᖏᓐᓂ ᐊᕕᒃᑐᖅᓯᒪᓂᖏᓂ 

ᐊᒥᐊᓕᑲᐅᑦ ᓄᓈᓗᐊᑕ ᓂᒋᐊᓂ.  

 ᐃᓚᖏᑦ ᓄᓕᐊᕐᕕᐅᖃᑕᕐᓂᖏᓐᓄᑦ ᑕᒪᒃᑯᓄᖓ ᓄᓇᐃᑦ ᓱᓕ ᖃᐅᔨᒪᔭᐅᖏᑐᐃᓐᓇᕆᐊᖃᕐᒥᔪᑦ. 

 ᐱᑕᖃᓗᐊᓲᖑᕗᓪᓕ ᓄᓕᐊᕐᓂᖏᓐᓂ ᑲᓇᑕᒥ ᑕᐅᕙᓂ ᕼᐊᑦᓴᓐᐲᑉ ᒪᓴᐅᓂᖏᓐᓂ ᓄᖏᓐᓂ ᐃᓚᖓᓂ 

ᒫᓂᑑᐸᒥ ᐊᒻᒪᓗ ᐊᓐᑎᐅᕆᔫᒥ, ᑕᐅᕙᓂ ᒪᑭᓐᓯᐅᑦ ᓄᓇᖓᑕ ᐃᓗᑐᓄᐊᓗᐊᓂ, ᓄᓇᑦᓯᐊᕐᒥ. 

 ᑕᑯᔭᐅᖃᑕᕐᒥᔪᑦ ᓄᓕᐅᕐᓂᖏᓐᓂ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ ᓄᓇᕗᒻᒥ, ᐊᒻᒪᓗ ᑕᑯᔭᐅᖃᑕᕆᓗᑎᒃ 

ᐱᖓᖕᓇᖅᐸᓯᖓᓂ ᕿᑎᖅᒥᐅᓂ.  

Lisa Pirie-Dominix 

ᓖᓴ ᐱᐅᕆ−ᑖᒥᓃᒃ 

ᓖᓴ ᐱᐅᕆ ᑕᒪᓂᒃ 

 ᐅᑎᖅᐸᒃᑐᑦ ᐅᑮᕕᖕᒥᓄᑦ ᐊᒥᐊᓕᑲᐅᑦ ᓂᒋᐊᓗᐊᓂ. 

ᖃᐅᔨᒋᐊᕈᑕᐅᖃᑦᑕᖅᓯᒪᓂᖏᑦ ᐅᓗᕆᐊᓇᕈᑕᐅᓂᖏᓪᓗ 

 ᑲᑎᒪᔨᕋᓛᖏᑦ ᖃᓄᐃᓕᖓᓕᕐᓂᖏᓐᓄᑦ ᐊᒥᓱᖏᓗᐊᓕᖅᑐᑦ ᐆᒪᔪᐃᑦ ᑲᓇᑕᒥ ᑲᐅᔨᓴᓚᐅᖅᑐᑦ 

ᓯᒡᔭᕆᐊᖑᔭᕐᓂᒃ ᑕᐃᔭᐅᓕᖅᓱᑎᒃ ᐅᓗᕆᐊᓇᖅᑐᒥᓕᕐᓂᖅ ᑕᒪᓂ ᒪᐃ 2019-ᖑᑎᓪᓗ ᐱᔾᔪᑕᐅᓗᑎᒃ 

ᐊᒥᓲᔪᓐᓂᖅᓯᒪᕐᔪᐊᕐᓂᖏᑦ ᕿᖑᕙᖅᑕᖅᐸᓪᓕᐊᓯᒪᓕᕐᓂᖏᓐᓂᒃ ᒪᕐᕈᐃᖅᑕᖅᓱᑎᒃ ᐱᖓᓱᐃᖅᑕᖅᓱᑎᒃᓗᓐᓂᒃ. 

 ᐊᒥᓲᔪᓐᓃᖅᓯᒪᖕᒪᑕ ᑕᒫᓂ 44% ᐳᓴᓐᑎᖏᓃᑐᓐᓂᒃ ᐱᖓᓱᓂᒃ ᑭᖑᕚᖅᑖᖅᐸᓕᐊᓚᐅᕐᓂᖏᓐᓂᒃ (23−ᓂᒃ 

ᐊᕐᕋᒍᓂ ᐊᑯᓂᐅᓕᕐᒥᒃ). 

 ᑕᐃᒪᖓᓂᒃ ᐊᑯᓂᐅᔪᒧᑦ ᓇᐅᑦᑎᖅᑐᖅᑕᐅᖃᑕᕈᓐᓇᕐᓂᖏᓐᓂᒃ ᖃᐅᔨᒪᔾᔪᑎᒃᓴᐃᑦ ᐱᑕᖃᖏᓗᐊᖅᑐᑦ 

ᑖᒃᑯᓄᖓ ᑎᖕᒥᐊᕐᓂᒃ ᐊᒻᒪᓗ ᓇᓚᐅᑖᕈᑏᑦ ᐊᒥᓲᓂᖏᓐᓂᒃ ᖃᓄᐃᓕᕙᓪᓕᐊᓂᖏᓐᓂᓗ ᐃᓱᒪᒋᔭᐅᓯᒪᔪᑦ 

ᑕᒻᒪᖅᓯᒪᓗᐊᕈᓐᓇᕐᓂᖅ.  

 ᒫᓐᓇᐅᓂᖅᐹᒥᒃ ᐊᒥᓲᓂᖏᓂᒃ ᑎᖕᒥᐊᑦ ᓯᒡᔭᕆᐊᖑᔭᐃᑦ ᓇᓚᐅᑖᖅᑕᐅᓯᒪᔪᑦ ᑕᒫᓃᓐᓇᓱᒋᔭᐅᓂᖅ 

ᐱᕈᐊᓂᒃᓯᒪᓂᖏᑦ 41,000−ᖏᓐᓂ.  

 ᐅᓗᕆᐊᓇᕈᑕᐅᓂᖏᑦ ᑕᒪᒃᑯᐊ ᐱᑕᖃᕈᓐᓇᕐᓂᖏᓐᓂᒃ ᐃᓚᖃᖅᑐᑦ ᒪᑯᓂᖓ: ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᒃ, ᓇᔪᖅᐸᒃᑕᖏᑦ ᐱᑕᖃᕈᓃᖅᐸᓪᓕᐊᓂᖏᓐᓄᑦ (ᐅᑮᕕᖏᑦ ᐊᒥᐊᓕᑲᒥᐅᑦ 

ᓂᒋᐊᓗᐊᓂ), ᓱᕈᖅᓇᖅᑐᑦ ᐊᒃᑕᑯᐃᑦ (ᐱᕈᖅᓯᐊᖃᕐᕕᒡᔪᐊᕌᓗᐃᓪᓗ ᑎᑭᓴᖅᐸᓪᓕᐊᕕᒋᔭᖏᓐᓂ, 

ᐅᑮᕕᒋᕙᒃᑕᖏᓐᓂᓗ ᓇᔪᖅᐸᒃᑕᖏᓐᓂ ᐊᒻᒪᓗ ᐅᒥᐊᕐᔪᖃᓕᖅᐸᓪᓕᐊᑐᐃᓐᓇᕐᓂᖅ ᐊᒻᒪᓗ ᓄᓇᐃᑦ 

ᓇᔪᖅᐸᒃᑕᖏᑦ ᐊᖏᔫᑎᐊᓗᖕᓂᒃ ᐱᓇᓱᐊᕐᕕᐅᖃᑕᕐᓂᖏᓐᓄᑦ ᐱᓕᕆᐊᖑᔪᓄᑦ). 

ᖃᓄᐃᓕᖓᓕᕈᑕᐅᔪᓐᓇᕐᓂᖏᑦ ᒪᓕᒐᖅᑎᒍᑦ ᐃᓕᔭᐅᒍᑎᒃ ᐱᒋᐊᖅᑎᑕᐅᔪᒪᔪᑦ 

 ᓯᒡᔭᕆᐊᖑᔭᖅ ᐊᕐᕋᒍᑕᒫᖅ ᐅᑎᖃᑕᖅᑐᖅ ᐅᑭᐅᖅᑕᖅᑑᓂᕐᒧᑦ ᓴᐳᓐᓂᐊᖅᑕᐅᓯᒪᓪᓗᓂ ᐊᑖᒍᑦ ᑲᓇᑕᒥ 

ᑎᖕᒥᐊᓕᕆᓂᕐᒧᑦ ᑲᑎᒪᕐᔪᐊᕈᑕᐅᕙᖕᓂᖏᓐᓄᑦ ᒪᓕᒐᖅᑎᒍᑦ, ᑕᐃᒃᑯᐊᓗ ᐅᓪᓗᖁᑎᖏᑦ. ᐱᔭᐅᑕᐃᓕᒪᓂᖏᑦ 

ᐊᑖᒍᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ ᓴᐳᓐᓂᐊᕈᑕᐅᑲᓂᕈᓐᓇᕋᔭᖏᑦᑐᑦ ᐊᑐᓂ ᑕᒪᒃᑯᓄᖓ  

ᓯᒡᔭᕆᐊᖑᔭᕐᓄᑦ ᐅᓪᓗᖏᓐᓄᓪᓗᓐᓃᑦ. ᐃᓄᐃᑦ ᐊᖑᓇᓱᒍᓐᓇᕐᓂᖏᑦ ᐊᒃᑐᖅᑕᐅᓯᒪᔾᔭᖏᒻᒥᔪᑦ.  

 ᓯᒡᔭᕆᐊᖑᔭᐃᑦ ᐃᓕᔭᐅᓯᒪᕗᑦ ᐅᓗᕆᐊᓇᖅᑐᒦᓐᓂᕋᖅᑕᐅᓂᖅ ᐊᑐᖅᑕᐅᓗᑎᒃ ᑲᓇᑕᐅᑉ ᐆᒪᔪᐃᑦ 

ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ, ᑲᓇᑕᓕᒫᒥᓗ ᓴᓇᔭᐅᔭᕆᐊᖃᕐᓂᐊᖅᑐᑦ ᐊᒥᓱᕈᖅᓯᐊᕆᔭᐅᓂᖏᓐᓄᑦ 

ᖃᓄᐃᓕᐅᕈᑎᒃᓴᕆᔭᐅᓂᐊᖅᑐᑦ, ᐃᓚᖃᕆᐊᖃᕐᓂᐊᖅᑐᓂᒃ ᐸᕐᓇᐅᑎᓂᒃ ᖃᓄᖅ 

ᐊᒥᓱᔪᓂᕈᑕᐅᑕᐃᓕᒪᔪᓐᓇᖅᑐᓂᒃ ᐅᑎᖅᑎᑦᑎᕙᓕᐊᔾᔪᑎᒃᓴᖏᓐᓂᒃ.  

 ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᐃᑦ ᓴᓇᔭᐅᓂᐊᖅᑐᑦ ᐱᓕᕆᖃᑎᒌᒡᓗᑎᒃ ᑲᓇᑕᐅᑉ 

ᐊᕕᒃᑐᖅᓯᒪᓂᖏᑦ ᐊᒻᒪᓗ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐊᕕᒃᑐᖅᓯᒪᓂᖏᓐᓂ ᒐᕙᒪᐅᔪᑦ, ᐆᒪᔪᓕᕆᔨᕐᔪᐊᒃᑯᑦ 

ᐊᓯᖏᓪᓗ ᐊᖑᓇᓱᒃᑏᑦ ᑲᑎᒪᔨᖏᑦ, ᐊᒻᒪᓗ ᓄᓇᓕᑐᖃᐃᑦ ᒐᕙᒪᖏᑦ ᐊᒻᒪᓗ ᑎᒥᖁᑎᖏᑦ. 

 ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᐃᑦ ᐃᓚᖃᕐᓂᐊᕐᒥᔪᑦ ᑐᕌᒐᕆᔭᐅᔪᓂᒃ ᐊᒻᒪᓗ 

ᐱᔭᕇᖅᑕᐅᔪᒪᓂᐊᖅᑐᓂᒃ ᐱᔭᒃᓴᓂᒃ ᐊᒻᒪᓗ ᓇᓗᓇᐃᖅᑕᐅᓂᖏᓐᓂᒃ ᓇᓂᓪᓗᐊᑕᖅ 

ᐱᓕᕆᕕᐅᔭᕆᐊᖃᕐᓂᐊᕐᒪᖓᑕ.  

 ᐱᑕᖃᕆᐊᓕᒻᒪᕇᑦ ᓄᓇᖏᑦ, ᓇᔪᒐᕆᕙᒃᑕᑐᖃᖏᑦ ᐱᑕᖃᕆᐊᖃᒻᒪᕆᖕᓂᐊᖅᑐᑦ ᐅᕝᕙᓗᓐᓃᑦ 

ᐱᑕᖃᐃᓐᓇᕆᐊᖃᕐᓂᖏᓐᓄᑦ ᑕᒪᒃᑯᐊ ᓯᒡᔭᕆᐊᖑᔭᐃᑦ, ᐊᒻᒪᓗ ᐃᓕᑕᕆᔭᐅᖃᑕᕆᐊᖃᕐᓂᐊᖅᑐᑦ 

ᑕᐃᒃᑯᓇᓂ ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᖏᓐᓂ.  

 ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂ ᑲᓇᑕᒥ ᐱᓕᕆᖃᑎᖃᕐᓂᐊᖅᑐᑦ ᐃᓚᒋᔭᕆᐊᓕᖕᒥᒃ 

ᓄᓇᕗᒻᒥ ᐃᓕᑕᕆᔭᐅᔭᕆᐊᖃᕐᒪᑯᑕ ᓄᓇᐃᑦ ᓇᔪᒐᕆᕙᒃᑕᑐᖃᖏᑦ ᐱᑕᖃᕆᐊᖃᕐᒪᑕ ᐊᒻᒪᓗ 

ᐅᖃᐅᓯᐅᓗᑎᒃ ᖃᓄᖅ ᓴᐳᓐᓂᐊᖅᑕᐅᓯᒪᔪᓐᓇᕐᒪᖔᑕ ᐱᓕᕆᕕᐅᔪᓐᓇᕐᓂᖏᓐᓄᑦ 

ᓱᕋᖅᑎᖅᑕᐅᖃᑦᑕᕈᓐᓇᕐᓂᖏᑦ ᑕᐃᒃᑯᐊ ᓄᓇᐃᑦ.  

 ᐱᑕᖃᕆᐊᓕᒻᒪᕇᑦ ᓄᓇᐃᑦ ᓇᔪᒐᕆᔭᐅᕙᒃᑐᑦ ᑕᒪᒃᑯᓄᖓ ᑐᑭᓕᐅᖅᑕᐅᒍᑎᒃ, ᓴᐳᓐᓂᐊᖅᑕᐅᒋᐊᕐᓂᐊᖅᑐᑦ 

ᑲᓇᑕᓕᒫᒥ ᒥᕐᖑᐃᕐᓯᕕᐅᔪᓂ, ᑲᓇᑕᓕᒪᒥ ᐆᒪᔪᖃᕐᕕᐅᓂᖏᓐᓂ ᐊᒻᒪᓗ ᑎᖕᒥᐊᖃᕐᕕᐅᓂᖏᓐᓂ. 

 

ᑐᑭᓯᓂᐊᕈᑕᐅᓚᐅᕐᓂᖏᑦ: 

ᑲᑎᒪᔾᔪᑎᒃᓴᐃᑦ ᐊᒻᒪᓗ ᐅᖃᓕᒫᒐᒃᓴᐃᑦ ᑎᑎᖃᖁᑎᖏᑦ 

 ᑐᑭᓯᓂᐊᕈᑎᒃᓴᐃᑦ ᑎᑎᖃᐃᑦ ᑕᑯᓈᒐᒃᓴᐃᓪᓗ ᐊᓯᖏᓪᓗ ᐊᑐᒐᒃᓴᐃᑦ ᑐᔪᖅᑕᐅᓚᐅᖅᐳᑦ 9−ᖑᔪᓄᑦ ᓄᓇᕗᒻᒥ 

ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᓗ ᐊᒻᒪᓗ ᐅᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ, ᕿᑎᖅᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ,  ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓄᑦ, ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᑐᖓᕕᒃᑯᑦ ᐊᒻᒪᓗ  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑕᒫᓂ 

ᔭᓄᐊᕆ 2020−ᒥ ᐊᒻᒪᓗ ᑕᐃᑯᓄᖓ ᑭᕙᓪᓕᕐᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ ᑕᒫᓂ ᐊᒃᑑᐱᕆ 

2020−ᒥ. ᑎᑎᖃᓪᓚᕆᖏᑦ ᐊᓕᓚᔪᐃᑦ/ᐸᐃᐹᑦ ᑕᒪᐃᓐᓂᒃ ᑐᔪᖅᑕᐅᓚᐅᖅᑐᑦ ᑕᒫᓂ ᒫᔾᔨ 2020−ᒥ..  

ᑐᑭᓯᓂᐊᕈᑎᒃᓴᐃᑦ ᑕᐃᒃᑯᐊ ᓇᒃᓯᐅᔾᔭᐅᕙᓚᐅᖅᑐᑦ ᐃᓚᖃᓚᐅᖅᑐᑦ ᑎᑎᖃᓂᒃ, ᓇᐃᓈᖅᓯᒪᔪᓂᒃ 

ᐅᓂᒃᑲᓕᐊᓂᒃ, ᐃᓕᔭᐅᖁᔭᐅᖕᒪᖔᑕ ᐊᐱᖁᑎᖃᖅᑐᓂᒃ, ᑕᕐᕆᔭᐅᑎᒃᓴᓂᒃ ᐊᒻᒪᓗ ᑐᑭᓯᓂᐊᕈᑕᐅᓂᖏᓐᓄᑦ 

ᐅᖃᓕᒫᒐᕋᓛᕐᓂᒃ ᖃᓗᓈᑎᑐᑦ, ᐃᓄᒃᑎᑐᓪᓗ.  

 ᖁᓕᐅᖏᓗᐊᖅᑐᑦ 9 ᓄᓇᓕᑦ ᐅᑯᐊᖑᓚᐅᖅᑐᑦ: ᐊᕿᒡᒋᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᐊᕐᕕᐊᑦ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᖃᒪᓂ’ᑐᐊᑉ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᐃᓴᑎᒃ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᑦ, ᐊᕿᒡᒋᐊᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᐊᔭᑉᐸᒃᑐᕐᕕᖕᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, 

ᖁᕐᓗᖅᑑᑉ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᐅᒥᖕᒪᖅᑑᑉ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ. 

 ᑐᑭᓯᓂᐊᕐᕕᒋᓚᐅᖅᑕᕗᑦ ᐅᖄᓚᐅᑎᒃᑯᑦ ᑕᒪᕐᒥᒃ 9-ᖑᓚᐅᖅᑐᑦ ᓄᓇᕗᒻᒥ. ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 

ᐊᒃᑑᐱᕆᒥ 2020−ᒥ ᐊᒻᒪᓗ ᑐᑭᓯᓂᐊᕐᕕᐅᓪᓗᑎᒃ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ ᑕᒫᓂ ᑎᓯᐱᕆ 

2020−ᒥ, ᐊᒻᒪᓗ ᑐᑭᓯᓂᐊᕐᕕᐅᓚᐅᕆᓪᓗᑎᒃ ᐅᖄᓚᐅᑎᒃᑯᑦ ᑕᒫᖓᑦ ᕕᕗᐊᕆᒥᒃ ᑎᑭᓪᓗᒍ ᐄᐳ 2021−ᒧᑦ.  

 ᑐᑭᓯᓂᐊᕐᕕᒋᑲᓐᓂᓚᐅᕐᒥᔭᕗᑦ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ ᑎᒥᖁᑎᒋᔭᐅᔪᑦ ᑕᒪᓂ ᔪᓐ 2021−ᒥ. 

 

ᑐᑭᓯᔭᐅᓯᒪᓂᖏᑦ ᐊᒻᒪᓗ ᑭᐅᔾᔪᑕᐅᕙᓚᐅᕐᓂᖏᑦ 

 ᑭᐅᔭᐅᓚᐅᓐᖏᑦᑐᒍᑦ ᐊᕿᒡᒋᒃᑯᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᐊᕐᕕᐊᓂᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, 

ᐃᓴᑎᒃᑯᓪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᕿᒡᒋᐊᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ 

 ᑭᐅᔭᐅᓚᐅᖏᑦᑐᒍᑦ ᓄᓇᕗᑦ ᒐᕙᒪᒃᑯᖏᓐᓂᒃ, ᕿᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᕿᑎᖅᒥᐅᑦ 

ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓂᒃ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓄᓇᕗᑦ 

ᑐᓐᖓᕕᒃᑯᑦ ᑎᒥᖁᑎᖓᓂᒃ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐅᕝᕙᓗᓐᓃᑦ ᑭᕙᓪᓕᕐᒥ 

ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ. 

 ᑭᐅᔭᐅᓚᐅᖅᑐᒍᑦ ᐃᑲᔪᖅᓱᐃᓐᓂᖏᓐᓂᒃ ᖃᒪᓂ’ᑐᐊᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ. 

 ᑭᐅᔭᐅᓚᐅᖅᑐᒍᑦ “ᖃᓄᐃᒃᓴᖏᓐᓂᖏᓐᓂᒃ ᓇᓕᐊᖕᓂᑐᐃᓐᓇᖅ” ᐊᔭᑉᐸᒃᑐᕐᕕᒃ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᓐᓂᒃ, ᖁᕐᓗᖅᑑᑉᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ, ᐅᒥᖕᒪᒃᑑᕐᒥᓗ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐃᖃᓗᑑᑦᑎᐊᑉ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ. 

 

ᑭᖑᓂᐊᒍᑦ ᐱᔭᒃᓴᐃᑦ ᐊᒡᒋᖅᑐᑦ: 

 

ᑐᒃᓯᕋᖅᑐᒍᑦ ᐃᓱᒪᓕᐅᕈᑕᐅᖁᔨᓂᖅ ᑕᐃᒃᑯᓇᖓᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓕᔭᐅᓂᐊᕐᒪᖔᑕ 

ᐃᓕᔭᐅᔾᔮᖏᒪᖔᑕᓗᓐᓃᑦ ᓯᒡᔭᕆᐊᖑᔭᐃᑦ ᑕᐃᔭᐅᓗᑎᒃ ᐅᓗᕆᐊᓇᖅᑐᒦᓕᕐᓂᕐᒥᒃ ᐊᑐᕐᓗᑎᒃ ᑲᓇᑕᒥ ᐆᒪᔪᐃᑦ 



 

 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ    Hᐊᐃᓕ ᕋᐳᑦᔅ 867 222-0112    ᐊᒃᑑᐱᕆ 2021 

 

ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ ᐊᒻᒪᓗ ᒪᓕᒃᑕᐅᓪᓗᑎᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓂ ᐃᓗᓕᖏᓂᑦᑐᑦ 

5.2.34(f) ᐊᒻᒪᓗ 5.3.16−ᒥᒃ 5.3.23−ᒧᑦ ᑎᑭᓪᓗᒍ. 

 

ᒪᓕᒡᓗᒋᑦ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐊᕆᓂᐊᖅᑕᖏᑦ, ᒥᓂᔅᑕᐅᔪᖅ ᐊᑐᓕᖁᔭᓕᐅᕐᓂᐊᕐᒪᑦ ᑲᓇᑕᐅᑉ ᒥᓂᔅᑕᐃᑦ 

ᑲᑎᒪᔨᖏᓄᑦ ᐃᓱᒪᒃᓴᖅᓯᐅᖅᑕᐅᕙᖕᓂᖏᓐᓄᑦ ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓄᑦ ᐆᒪᔪᐃᑦ 

ᐊᒥᔅᓱᖏᓗᐊᓕᕐᓂᖏᓐᓂ ᑲᓇᑕᒥ ᖃᐅᔨᓴᖅᓯᒪᔭᖏᓐᓂᒃ ᑕᐃᔭᐅᖁᔭᐅᓂᖏᓐᓂᒃ, ᑐᑭᓯᓂᐊᕈᑕᐅᕙᒃᑐᓂᒡᓗ 

ᐆᒪᔪᓕᕆᔨᕐᔪᐊᒃᑯᑦ ᐊᖑᓇᓱᒃᑏᓪᓗ ᑲᑎᒪᔨᖏᓐᓂᒃ, ᑲᑐᔾᔨᖃᑎᒌᖏᓐᓂᒡᓗ ᐊᐅᓚᑦᑎᔨᐅᖃᑕᐅᓂᖏᓐᓄᑦ 

ᓄᓇᖁᑎᖏᓐᓂᒃ ᐊᑐᖅᑕᐅᓗᑎᒃ ᓄᓇᑖᕈᑎᓄᑦ ᐊᖏᕈᑎᖏᑦ (ᑕᐃᒃᑯᐊᓗ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ), ᐊᒻᒪᓗ 

ᒪᓕᒐᓕᐅᕈᑕᐅᔪᓄᑦ ᐊᒃᑐᖅᑕᐅᓯᒪᔪᓐᓇᕐᓂᖏᓐᓄᑦ ᐅᓂᒃᑳᓕᐅᕈᑕᐅᔭᕆᐊᓕᖕᓂᒃ. ᑭᖑᓪᓕᕐᒥ ᐃᓱᒪᓕᐅᕈᑕᐅᔪᑦ, 

ᓴᕿᑎᑕᐅᒍᑎᒃ ᐊᑐᕐᓗᑎᒃ ᐃᓗᓕᖏᓐᓂᒃ 5.3.16−ᒥᑦᑐᓂᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓂ, 

ᐃᒃᐱᒋᔭᐅᑦᑎᐊᕆᐊᖃᕐᓂᐊᖅᑐᑦ ᒥᓂᔅᑕᐅᑉ ᐊᑐᓕᖁᔭᓕᐊᕆᓂᐊᖅᑕᖏᓐᓂᒃ ᒥᓂᔅᑕᐃᑦ ᑲᑎᒪᔨᕐᔪᐊᖏᓐᓄᑦ.  

 

ᐊᑐᖃᑕᕐᒪᑕ ᑲᓇᑕᒥ ᒪᓕᒐᓕᐅᕐᓂᐊᕌᖓᒥᒃ, 30−ᓂᒃ ᐅᓪᓗᓂᒃ ᐅᖃᐅᓯᒃᓴᖃᕐᕕᐅᑎᑦᑎᔪᓐᓇᖃᑦᑕᕐᓂᕐᒥᒃ, 

ᐱᕕᒃᓴᖃᖅᑎᑦᑎᓗᑎᒃ ᐅᖃᓕᒫᒐᖅᑎᒍᑦ ᓴᕿᑎᑕᐅᓚᐅᒑᖓᒥᒃ ᐃᓱᒪᓕᐅᕈᑕᐅᖁᔭᐅᔪᑦ ᒪᓕᒐᓕᐊᕆᔭᐅᕙᓪᓕᐊᓂᐊᖅᑐᑦ 

ᑲᓇᑕᒥ ᐅᖃᓕᒫᒐᖏᓐᓂᒃ ᑕᐃᔭᐅᔪᓂᒃ ᖃᓗᓈᑎᑐᑦ Canada Gazette−ᒥ, ᐃᓚᖓᓂ I-ᒥ. ᑭᖑᓪᓕᕐᒥ ᐊᑐᕆᐊᓕᑦ 

ᒥᓂᔅᑕᐃᑦ ᑲᑎᒪᔨᖏᑦ ᐃᓱᒪᓕᐅᕆᐊᖃᕐᓂᖏᑦ ᑭᖑᓪᓕᕆᔭᐅᓂᐊᖅᑐᑦ ᐃᓱᒪᓕᐅᕈᑕᐅᔪᓐᓇᕐᓂᖅ. ᑕᐃᒃᑯᐊ ᑲᑎᒪᔨᖏᑦ 

ᒥᓂᔅᑕᐃᑦ ᐃᓱᒪᓕᐅᕈᑎᒃ ᐃᓕᔭᐅᖁᔨᓂᖅ ᐆᒪᔪᓂᒃ ᒪᓕᒐᕐᓄᑦ, ᑕᒡᕘᓇ ᒪᓕᒐᖅᑎᒍᑦ ᒪᓕᒐᕈᖅᑎᑕᐅᓂᐊᓕᖅᐳᖅ 

ᑕᐃᔭᐅᔪᒥᒃ ᑎᑎᕋᕐᕕᐅᕙᖕᓂᖏᓐᓂ ᒪᓕᒐᓕᐊᖑᓂᖏᓐᓂᒃ 1-ᒥ. ᐃᓱᒪᓕᐅᕈᑕᐅᔪᑦ ᐊᒻᒪᓗ ᒪᓕᒐᓕᐊᖑᓂᖏᓐᓄᑦ 

ᐊᒃᑐᖅᑕᐅᓯᒪᔪᑦ ᐅᖃᐅᓯᒃᓴᓂᒍᓐᓇᕐᓂᖏᑦ ᓴᕿᑎᑕᐅᓂᐊᕐᒥᔪᑦ ᐅᖃᓕᒫᒐᓕᐊᖏᓐᓂ ᑕᐃᔭᐅᔪᓂᒃ ᑲᓇᑕᒥ 

ᒪᓕᒐᓕᕆᔪᓂᒃ ᑐᓴᒐᒃᓴᖏᓐᓂᒃ − Canada Gazette−ᑯᑦ, ᐃᓗᓕᖏᓐᓂ ᐊᕕᒃᑐᖅᓯᒪᓂᖏᓐᓂ II−ᒥ.  

 
 

 

 

 




